
	1. «Ապրանքային նշանի իրավատիրոջ իրավունքների փոխանցումը գրանցելու մասին դիմումի ձևը, դրա լրացման, ներկայացման և քննարկման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «հաստատելու» և «հաստատել» բառերը համապատասխանաբար փոխարինել «սահմանելու» և «սահմանել» բառերով՝ նկատի ունենալով «Ապրանքային նշանների մասին» օրենքի (այսուհետ՝ Օրենք) 26-րդ հոդվածի 10-րդ մասը:

	Ընդունվել է
Կատարվել է համապատասխան փոփոխություն

	2. Նախագծի 1-ին կետով հաստատված հավելվածի (այսուհետ՝ Հավելված) 1-ին կետն անհրաժեշտ է խմբագրել և նախատեսել, որ նախատեսված կարգավորումները վերաբերում են նաև հայտարկված ապրանքային նշաների իրավատիրոջ իրավունքների փոխանցմանը՝ նկատի ունենալով Օրենքի 26-րդ հոդվածի 1-ին մասը, համաձայն որի՝ գրանցված կամ հայտարկված ապրանքային նշանի նկատմամբ իրավունքներն իրավահաջորդության կարգով կամ իրավատիրոջ (հայտատուի) կողմից պայմանագրով կարող են փոխանցվել այլ անձի ամբողջությամբ կամ մասնակիորեն՝ անկախ իրավատեր (հայտատու) իրավաբանական անձի նկատմամբ իրավունքների փոխանցումից։

	Չի ընդունվել
Սույն կարգը վերաբերում է միայն գրանցված ապրանքային նշանի իրավատիրոջ իրավունքների փոխանցումը գարնցելուն, իսկ հայտարկված ապրանքային նշանի հայտատուն դեռևս իրավունքներ չունի, քանի դեռ հայտարկված ապրանքային նշանը չի գրանցվել ապրանքային նշանների պետական գրանցամատյանում:
 Պետական գրանցամատյանում գրանցելու պահից հետո նոր իրավատիրոջ համար ծագում են բացառիկ իրավունքներ, որն էլ սույն կարգի համաձայն կարող են փոխանցվել այլ անձի: Նույնը սահմանված է նաև Հավելվածի 4-րդ կետով:

	3. Հավելվածի 2-րդ կետում «(այսուհետ՝ Օրենք)» բառերից առաջ անհրաժեշտ է լրացնել «օրենքում» բառը:

	Ընդունվել է
Կատարվել է համապատասխան փոփոխություն

	4. Հավելվածի 3-րդ կետում «իրավատերն» բառից հետո անհրաժեշտ է լրացնել «(հայտատուն)» բառը, իսկ «համապարփակ» բառն անհրաժեշտ է հանել՝ նկատի ունենալով Օրենքի 26-րդ հոդվածի 1-ին մասը:
 

	Ընդունվել է մասամբ
Հավելվածի 3-րդ կետից հանվել է «համապարփակ» բառը, իսկ «իրավատերն» բառից հետո «(հայտատուն)» բառի լրացնելու  անհրաժեշտություն չկա, հաշվի առնելով, որ սույն կարգը վերաբերում է միայն գրանցված ապրանքային նշանի իրավատիրոջ իրավունքների փոխանցումը գարնցելուն, իսկ հայտարկված ապրանքային նշանի հայտատուն դեռևս իրավունքներ չունի, քանի դեռ հայտարկված ապրանքային նշանը չի գրանցվել ապրանքային նշանների պետական գրանցամատյանում: Պետական գրանցամատյանում գրանցելու պահից հետո նոր իրավատիրոջ համար ծագում են բացառիկ իրավունքներ, որն էլ սույն կարգի համաձայն կարող են փոխանցվել այլ անձի: Նույնը սահմանված է նաև Հավելվածի 4-րդ կետով:

	5. Հավելվածի 5-րդ կետը վերաբերում է ապրանքային նշանի նկատմամբ իրավունքների փոխանցման գրանցման դիմումին, իսկ Ձև 1-ը՝ գրանցված ապրանքային նշանի նկատմամբ իրավունքների փոխանցման գրանցման դիմումին: Նկատի ունենալով, որ դիմում կարող է ներկայացվել նաև հայտարկված ապրանքային նշանի նկատմամբ իրավունքների փոխանցման գրանցման համար՝ անհրաժեշտ է Ձև 1-ը վերանայել:

	Չի ընդունվել
Սույն կարգը վերաբերում է միայն գրանցված ապրանքային նշանի իրավատիրոջ իրավունքների փոխանցումը գարնցելուն, իսկ հայտարկված ապրանքային նշանի հայտատուն դեռևս իրավունքներ չունի, քանի դեռ հայտարկված ապրանքային նշանը չի գրանցվել ապրանքային նշանների պետական գրանցամատյանում:
[bookmark: _GoBack]Պետական գրանցամատյանում գրանցելու պահից հետո նոր իրավատիրոջ համար ծագում են բացառիկ իրավունքներ, որն էլ սույն կարգի համաձայն կարող են փոխանցվել այլ անձի: Նույնը սահմանված է նաև Հավելվածի 4-րդ կետով:

	6. Հավելվածի 7-րդ կետից անհրաժեշտ է հանել «մասին պայմանագրի» բառերը, իսկ նույն կետի 1-ին ենթակետից՝ «պետական» բառը, ինչպես նաև «գրանցման» բառից հետո անհրաժեշտ է լրացնել «(գրանցումների)» բառը՝ նկատի ունենալով Ձև 1-ի 2.1-ին կետը: 
	Ընդունվել է
Կատարվել է համապատասխան փոփոխություն


	7. Հավելվածի 7-րդ կետի 2-րդ ենթակետում «անվանումը» բառից առաջ անհրաժեշտ է լրացնել «ընկերության» բառը՝ նկատի ունենալով Ձև 1-ի 3.1-ին կետը:

	Ընդունվել է
Կատարվել է համապատասխան փոփոխություն 


	8. Հավելվածի 7-րդ կետի 10-րդ ենթակետը և Ձև 1-ի 7-րդ կետն անհրաժեշտ է համապատասխանեցնել միմյանց:


	Ընդունվել է
Կատարվել է համապատասխան փոփոխություն 


	9. Հավելվածի 7-րդ կետի 14-րդ ենթակետի «ԱԾՄԴ» հապավումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 4-րդ մասերը:

	Ընդունվել է
Կատարվել է համապատասխան փոփոխություն


	10. Հավելվածի 8-րդ կետի 3-րդ ենթակետն անհրաժեշտ է համապատասխանեցնել Օրենքի 26-րդ հոդվածի 4-րդ մասի 5-րդ կետին:

	Չի ընդունվել
Հավելվածի 8-րդ կետի 3-րդ ենթակետի դրույթները բխում են «Պետական տուրքի մասին» օրենքի 28-րդ հոդվածի 4-րդ մասի դրույթներից:

	11. Հավելվածի 12-16-րդ կետերն անհրաժեշտ է վերանայել և համապատասխանեցնել Օրենքի 26-րդ հոդվածի 5-րդ մասին, համաձայն որի՝ պետական լիազոր մարմինը սույն հոդվածի 4-րդ մասում նշված փաստաթղթերն ստանալու օրվանից հետո` յոթ աշխատանքային օրվա ընթացքում, իրականացնում է դրանց փորձաքննությունը և սույն հոդվածի պահանջներին համապատասխանելու դեպքում իրավունքների փոխանցումը գրանցում է պետական գրանցամատյանում կամ ապրանքային նշանների հայտերի հիմնապաշարում։ 
Նշվածով պայմանավորված անհրաժեշտ է վերանայել նաև Հավելվածի 17-րդ կետով կարգի համաձայն կատարված հարցումների վերաբերյալ կարգավորումը, ինչպես նաև 18-րդ և 19-րդ կետերով նախատեսված կարգավորումները:

	Չի ընդունվել
Հավելվածի 12-16-րդ կետերն սահմանվել են այն նպատակով, որպեսզի դիմողին հնարավորություն ընձեռնվի փաստարկներ ներկայացնել իրավունքների փոխանցման գրանցման օգտին: «Ապրանքային նշանների մասին» օրենքի (այսուհետ՝ Օրենք) 26-րդ հոդվածով սահմանված է նաև հայտատուի կողմից իրավունքները այլ հայտատուի փոխանցելու հնարավորություն, որն իրականացվում է ապրանքային նշանի փորձաքննության ցանկացած փուլում: Օրենքի 45-րդ հոդվածի 13-րդ մասի համաձայն՝ Ապրանքային նշանի գրանցումը չի կարող մերժվել առանց հայտատուին հնարավորություն ընձեռելու հետ կանչելու կամ փոփոխություններ կատարելու հայտի մեջ կամ փաստարկներ ներկայացնելու ապրանքային նշանի գրանցման օգտին, որի մասին պետական լիազոր մարմինը ծանուցում է հայտատուին։ Օրենքի 52-րդ հոդվածի համաձայն՝ դիմումը չի կարող մերժվել առանց դիմողին հնարավորություն ընձեռելու փաստարկներ ներկայացնել հայտում կամ պետական գրանցամատյանում փոփոխությունների կատարման օգտին (հայտատուի իրավունքները այլ հայտատուի փոխանցելու գործընթացը կատարվում է նույն կերպ ինչ հայտարկված ապրանքային նշանի հայտում փոփխություններ կատարելը): «Նորմատիվ իրավական ակտերի մասին» օրենքի 39-րդ հոդվածի համաձայն՝  Եթե օրենսդրության մեջ բացակայում է կոնկրետ հասարակական հարաբերությունը կարգավորող իրավական նորմը, սակայն օրենսդրությամբ սահմանված է համանման հարաբերությունները կարգավորող այլ իրավական նորմ, ապա այդպիսի հարաբերությունների նկատմամբ (եթե դա չի հակասում դրանց էությանը) կիրառվում են համանման հարաբերություններ կարգավորող իրավական նորմերը (օրենքի անալոգիա): Օրենսդրության մեջ կոնկրետ հասարակական հարաբերությունը կարգավորող իրավական նորմի բացակայության և օրենքի անալոգիայի կիրառման անհնարինության դեպքում այդպիսի հարաբերությունների նկատմամբ կիրառվում են իրավունքի տվյալ ճյուղի սկզբունքները կամ տվյալ իրավահարաբերության էությանը համապատասխան իրավունքի ընդհանուր սկզբունքները (իրավունքի անալոգիա): Համանման կարգավորումներ սահմանված է՝ Օրենքի 26-րդ հոդվածի 12-րդ մասով՝ գրանցված ապրանքային նշանի օգտագործման պայմանագրի (լիցենզիայի, ֆրանչայզինգի) գրանցման համար, «Արտոնագրերի մասին» օրենքի 70-րդ հոդվածի 13-րդ կետով՝ իրավունքների փոխանցման կամ լիցենզիաների գրանցման դիմումները չեն կարող մերժվել՝ առանց դիմողին լիցենզիայի կամ դրա փոփոխությունների գրանցման օգտին փաստարկներ ներկայացնելու հնարավորություն ընձեռելու:  Համանման կարգավորում նախատեսված է նաև «Արդյունաբերական դիզայնի մասին» օրենքով: 
Ինչպես նաև «Վարչարարության հիմունքների և վարչական վարույթի կամ մասին» օրենքի 32-րդ հոդվածի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը: 
Հաշվի առնելով վերոգրյալը գտնում ենք, որ նպատակահարմար է մինչև իրավունքի փոխանցման գրանցման դիմումը մերժելը հնարավորություն ընձեռնել դիմողին, հարցման միջոցով, պակաս կամ ոչ ճիշտ ներկայացված փաստաթղթերը սահմանված ժամկետում ներկայացնել պետական լիազոր մարմին:


	12. Հավելվածի 21-րդ կետի «պայմանագրերը ուժի մեջ են մտնում» ձևակերպումն անհրաժեշտ է վերանայել, քանի որ կարգավորումները վերաբերում են իրավունքի փոխանցման գրանցմանը: Նշված դիտողությամբ պայմանավորված անհրաժեշտ է վերանայել նաև նույնանման կարգավորումները:

	Ընդունվել է
Կատարվել են համապատասխան փոփոխություններ

	13. Հավելվածի 23-րդ կետում «վկայագրի (երի) համարը (ները)» բառերից հետո առաջարկում ենք լրացնել «(ներկայացման դեպքում)» բառերը՝ նկատի ունենալով Հավելվածի 9-րդ կետը, համաձայն որի՝ դիմումին կարող է կցվել նաև ապրանքային նշանի վկայագիրը:

	Չի ընդունվել
Վկայագրերի համարները դրանք ապրանքային նշանի գրանցման համարներն են և դրանք պարտադիր կերպով լրացվում են պայմանագրերի պետական գրանցամատյանում՝ անկախ վկայագրերը դիմումին կցված լինելուց:

	14. Ձև 1-ի համարակալումն անհրաժեշտ է վերանայել, օրինակ՝ «2.1.» թիվը փոխարինել «1)» թվով, «3.1.» և «3.2.» թվերը՝ «1)» և «2)» թվերով: Համապատասխան փոփոխություններ կատարել մյուս ենթակետերում ևս: Սույնով պայմանավորված վերանայել նաև Հավելվածով կատարված հղումները:
	Չի ընդունվել
Մտավոր սեփականության օրենսդրությանը համապատասխան ընդունված դիմումների բոլոր ձևերը սահմանված են սույն կարգի Ձև 1-ին համապատասխան: Օրինակ՝ ՀՀ կառավարության 2010թ. նոյեմբերի 18-ի թիվ 1538-Ն որոշում, ՀՀ կառավարության 2022թ. մայիսի 25-ի թիվ 774-Ն որոշում: Հաշվի առնելով վերոգրյալը գտնում ենք ոչ նպատակահարմար սույն կարգի Ձև 1-ի համարակալումն իրականացնել այլ ձևով:



